
Resumo:

Neste artigo presentamos unha version parcial e provisoria do Dicionario de afixos do galego
medieval, que constitiie o primeiro repertorio tematico de formacions afixais derivativas
dentro do sistema lingiiistico galego-portugués e que esta en fase de elaboracion. O corpus
textual en que nos baseamos cinxese, polo momento, & producion literaria do galego
medieval, isto é, 4 poesia profana e relixiosa, a Arte de Trovar, ao Livro de Tristan, & Cronica
Troiana, aos Miragres de Santiago ¢ 4 Crénica de Santa Maria de Iria.

Canto & organizacion da informacion deste traballo, ap6s a descricion da creacion deste
dicionario e do seu proceso de elaboracion, detallamos a macroestrutura e a microestrutura
dos artigos lexicograficos, cunha breve mostra de voces afixadas que apareceran neste
catalogo lexical.

Afixos, dicionario, formacion de palabras, galego medieval, Lexicografia, Lingiiistica
historica.

Abstract:

In this paper, we present a partial and provisional version of the Dicionario de afixos do
galego medieval, which is the first thematic index of affixal derivative forms in the Galician-
Portuguese linguistic system and which is in preparation. Up to now, the textual corpus we
use covers the Galician medieval literary production, that is to say, secular and religious
poetry, the Arte de Trovar, the Livro de Tristan, the Cronica Troiana, the Miragres de
Santiago and the Crénica de Santa Maria de fria.

The organization of the information in this work, after the description of the creation of the
dictionary and its process, details the macrostructure and microstructure of lexicographical
articles, with examples of affixed voices that will appear in this lexical index.

1

A elaboracion deste Dicionario desenvolvese no marco do proxecto de investigacion Glosario critico
da poesia medieval galego-portuguesa. I. Cantigas de amor e cantigas de amigo (ref. FF12009-08917)
[2010-2012], financiado polo Ministerio de Ciencia y Tecnologia. Direccion General de Investigacion.
Subdireccion General de Proyectos de Investigacion. Poden consultarse as lifias xerais e o proceso de
elaboracion do proxecto en Ferreiro (2010).

1. Introducion

Neste artigo pretendemos realizar unha achega inicial sobre o proceso de elaboracion
e a estrutura do Dicionario de afixos do galego medieval (en adiante DAGM), que
estamos a elaborar e que se acha na sta fase final de execucion. Neste sentido,
esperamos poder ofrecer proximamente o resultado deste catalogo de voces afixadas,
o cal ainda o estamos a completar e a lle realizar alteraciéns na configuracion
terminal deste dicionario, asi como eventuais ampliacions da masa textual.

A idea de creacion do DAGM ten como punto de partida a andlise e posterior
sistematizacion dos datos extraidos do corpus que estabelecemos na Tese de
Doutoramento en curso, titulada 4 formacion de palabras no galego medieval:
a afixacion. Deste modo, xulgamos que seria moi interesante dispor todos estes
vocabulos afixados nun repertorio 1éxico dicionarizado co fin de obtermos un maior
aproveitamento ¢ unha maior practicidade do noso traballo, para alén de o transferir
mais rapidamente & sociedade.

Asi pois, téndomos este marco como pano de fondo, comezamos a elaborar o
DAGM, que conforma o primeiro dicionario tematico contextualizado de afixos
derivativos e das stas correspondentes voces afixadas no galego medieval. Non se
trata, xa que logo, dun dicionario ao uso nin tampouco dun dicionario inverso (cft.
Martinez de Sousa 1995, Guerrero Salazar 2001/2002, Porto Dapena 2002), pois
non listamos os vocabulos segundo a stia terminacion, senén que so incluimos as
palabras afixadas ordenadas alfabeticamente conforme o seu afixo correspondente
—previamente definido etimoldxica, morfosintactica e semanticamente—. En certo
modo, poderia considerarse un dicionario de especialidade, mais esta denominacion
non parece ser moi acaida, xa que remite para as linguaxes especializadas ou de
especialidade’.

En consecuencia, 0 DAGM constitie unha novidade nos estudos lexicograficos
galego(-portuguese)s —e inclusive nos estudos hispanicos, salvo erro— ao non
existir ningun manual lexicografico deste tipo, quer da fase actual quer doutra(s)
anterior(es). Cémpre recordar, ao respecto, que nos dicionarios galegos actuais
os afixos derivativos se encontran no maximo incorporados asistematicamente no
lemario dalgtns deles. Asi, nos dicionarios DLG (1995), DGII (2004), GDCLG
(2004), GDS21LG (2005), DXL (2005) e GDXL (2009) unicamente aparecen reunidos
os prefixos, salvo en DXL e GDXL en que tamén se recolle o sufixo -mente.

2 Sobre os dicionarios especializados, consultense as caracteristicas e o proceso de elaboracion en Cabré
(1992). A respecto das diverxencias na denominacion “lingua” / “linguaxe” e “especializado” / “de
especialidade”, véxase Lerat (1997).

Por outra parte, tamén convén salientarmos que non contamos cun catalogo 1éxico
integro de toda a producion medieval —global ou por xéneros—, xa que unicamente
se reducen aos glosarios liricos de Michaélis de Vasconcelos (1904), de Nunes
(1972) e das edicions criticas de trobadores canto 4 lirica profana®; ao glosario de
Mettmann (1972) para a poesia mariana; e aos glosarios de Magne (1944) e Lorenzo
(1977) relativos a prosa (non notarial). Con todo, ¢ de xustiza indicarmos tamén
a existencia do Tesouro Medieval Informatizado da Lingua Galega (1993-), que,
malia non constituir stricto sensu un dicionario —pois tratase dunha base de datos—,
fornece unha importante informacion lingiiistica.

A este panorama debemos acrecentar a ausencia dun dicionario histdrico e
etimoloxico galego completo?, feito que impide aos/as filologos/as e aos/as
pesquisadores/as en xeral obteren datos mais concretos sobre a orixe, cronoloxia,
formacion e transmision das voces do 1éxico galego, para alén das atestacions en
corpus. Esta carencia sorprendente, se ben comprensibel polo caracter serodio da
nosa tradicion gramatical (cfr. Sanchez Rei 2005: 93-121) e pola falta dunha edicion
integra dos manuscritos medievais, xustifica a necesidade urxente da construcion
deste dicionario coa finalidade de avanzarmos no cofiecemento da nosa historia
lingiiistica. Asi mesmo, cumpriria incorporar estas e outras formas lingiiisticas a
un esperabel dicionario galego-portugués medieval e xeral, en que se complete a
informacion contida nos dous dicionarios etimoloxicos portugueses existentes
(DELP e DENFLP) coas analises da producion escrita en territorio galego.

Asi as cousas, e antes de describirmos a macro e microestrutura do DAGM, ¢ preciso
referirmos brevemente unhas consideracions sobre o corpus textual en que nos estamos
a basear para a elaboracion do dicionario. Desta maneira, os textos que manexamos
—polo momento— representan grosso modo entre o 15 e 0 20% da producion total do
periodo medieval, que consta de mais de 16 000 unidades textuais’, repartidas en 82
obras, segundo os datos que extraemos do corpus do proxecto TMILG (1993-) e que
podemos visualizar na seguinte grafica:

3 Entre outras edicions criticas, salientamos as de Lanciani (1977), Finazzi-Agro (1979), Simdes (1991),
Ferreiro (1992), Martinez Pereiro (1992), Tavani (1992), Arbor Aldea (2001), Tato Fontaifia (2007),
Lorenzo Gradin (2008) e Lorenzo Gradin / Marcerano (2011).

4 Esta eiva esta a ser reparada polo Instituto da Lingua Galega (ILG) coa elaboracion do Dicionario
Historico da Lingua Galega e co Dicionario Medieval do Galego-Portugués, ainda que felizmente
nesta (longa) espera podemos recorrer aos citados dicionarios etimoloxicos para o portugués.

5 De acordo cos responsabeis de seccion do TMILG (Paulo Martinez Lema e Ricardo Pichel Gotérrez,
a quen agradecemos esta informacién), unha “unidade textual” correspéndese con unha cantiga (no
caso da lirica), un capitulo (para a prosa non notarial) ou un documento (no caso da prosa notarial).
Esta etiqueta de “unidade textual” parece algo discutibel, xa que hai capitulos na prosa literaria que
ultrapasan con amplitude o que “mide” unha cantiga; en calquera caso, permite desefiar un mapa
porcentual dos diferentes tipos de producion galega medieval.

Corpus do TMILG

Grifica 1 Corpus do TMILG segundo a tipoloxia textual. Datos extraidos de Pichel / Varela Barreiro
(2009) e Martinez Lema (2008).

Relativamente ao noso corpus, este achase delimitado ao galego literario medieval,
de modo que se engloban toda a poesia orixinal ou de creaciéon propia, tanto
profana como relixiosa, excepto a Escola galego-castela (1350 a 1450) por seren
poemas deturpados a nivel lingiiistico; a prosa literaria traducida, elaborada en
territorio galego; e a prosa técnica orixinal, en que unicamente se insire un texto. En
consecuencia, fican, inicialmente, ausentes desta version a prosa historica, a xuridica
e a notarial, por seren obras demasiado fragmentarias e/ou con edicions deficientes
ou pouco fidbeis na stia maioria. Con todo, ¢ moi probabel que se incorporen coa
maior brevidade posibel, inclusive nesta primeira version.

Por tanto, as sete obras do noso corpus (se considerarmos a lirica profana como un
unico volume), que se corresponden con 2754 unidades textuais, adoitan clasificarse
en cinco grandes ambitos, conforme o xénero:

1. Lirica profana (LP): Cantigas d’amigo, Cantigas d’amor, Cantigas
d’escarnho e malizer e xéneros menores.

2. Lirica relixiosa: Cantigas de Santa Maria (CSM).
3. Prosa literaria: Livro de Tristan (LT) e Cronica Troiana (CT).

4. Prosa relixiosa: Miragres de Santiago (MS) e Cronica de Santa Maria
de Iria (CSMI).

5. Prosa técnica: Arte de Trovar (AT).

Corpus do DAGM

Grifica 2 Obras que conforman o corpus do DAGM, segundo o niimero de unidades textuais.

2. Elaboracion e descricion do Dicionario de afixos do galego
medieval

Ap6s o estabelecemento do corpus de traballo, procedemos ao tratamento exhaustivo
dos datos lingiiisticos obtidos a partir das sete obras medievais. Este proceso de

elaboracién do traballo constou de diversas fases interrelacionadas:

1. En primeiro lugar, realizamos a colecta dos datos. Esta etapa articulouse en
dous momentos, como a extraccion verbo pro verbo de todas aquelas palabras
complexas que presentaban afixos derivativos e que eran candidatas a formaren
parte deste vocabulario analitico, asi como o agrupamento das variantes graficas.

2. A seguir, identificamos as voces afixadas de formacion galego-portuguesa,
segundo os datos que fornecen os diferentes dicionarios histdrico-etimoloxicos
da lingua portuguesa (DENFLP 1986, DELP 1977, DHLP 2001), da latina
(OLD 1968), da francesa (TLFi 2005) e da espaiiola (DCECH 1980-1991),
para alén das etimoloxias suxeridas por Lorenzo (1977) e por Ferreiro
(1997)5. A este respecto, é preciso remarcar que non estamos a afirmar que
os vocabulos de procedencia latina —do tipo diferen¢a < DIFFERENTIA— non

6 Alén disto, para o significado e rexistro dalgiins medievalismos que non se recollian nestes dicionarios

tamén consultamos Barreiro Garcia (1985, 1995), Cejador y Frauja (1929).

Revista Galega de Filoloxia, ISSN 1576-2661, 2012, 13: 63-83
Data de recepcion: 7 de novembro de 2011 | Data de aceptacion: 5 de decembro de 2011



Xoén Lopez Vidas [Revista )¢

pertencen ao sistema lingiiistico galego-portugués, senén que unicamente
recollemos neste dicionario aquelas voces que os diferentes etimologos
clasifican como “formacions romances”, cal en acordanc¢a (< acordar + -n¢a),
en mandado (< mandar + -ado) etc. Este confronto dicionaristico tivo como
finalidade asegurarmos a presenza do proceso derivativo en cada palabra, alén
de confirmarmos o étimo das bases e dos sufixos, xa que existen discrepancias
entre as diferentes propostas etimoloxicas, optando neses casos por un criterio
de coincidencia maioritaria.

En terceiro lugar, levamos a cabo a analise lingiiistica das unidades lexicais,
que abranxeu a abonacion, a clasificacion gramatical do derivado e da base, a
determinacion dos significados, a produtividade e a futura inclusion de todos
estes datos no DAGM. Asi, as primeiras dificultades que se presentaron afectan
4 decision de agrupar as diversas variantes baixo un tinico lema ou discriminalas
en diferentes entradas. Estas duplicidades atinxen tamén ao estabelecemento do
lema ou entrada, debido 4 existencia de variantes lingliisticas no corpus, asi como
4 disposicion da informacion morfoloxica, sintictica e semantica no interior
de cada entrada. Alén disto, do punto de vista semantico, foron numerosos os
problemas 4 volta da pormenorizacion das acepcions semanticas, de maneira
que ainda non puidemos levar a cabo unha afinacion definitiva destas.

Por outra parte, convén aclararmos nesta epigrafe que para a analise da produtividade
non tivemos en conta o nimero de ocorrencias de cada palabra, sen6n o niimero de
ocorrencias de cada sufixo sobre unha base lexical diferente, xa que o primeiro
significaria reducir o concepto da produtividade ao de frecuencia e, en consecuencia,
falsear a analise real. En sintese, os datos tratados son nomeadamente ocorrencias
das unidades rexistradas e analizadas en corpora textuais.

Nos seguintes apartados describimos en profundidade o corpo do dicionario, isto
¢, a estrutura interna e externa do DAGM e comentamos aquelas dificultades mais
relevantes levantadas no proceso de elaboracion.

2.1. Corpo do dicionario: macroestrutura e microestrutura dos artigos

lexicograficos

Denominase corpo do dicionario o lugar onde se relaciona o conxunto de artigos
lexicograficos, verbetes ou entradas’ (Martinez de Sousa 2003: 10, 2009: 287,

7 A respecto desta ultima denominacion, cfr. a n. 11 en que expomos os diversos significados que a

palabra “entrada” presenta e advertimos do uso que facemos desta.

Haensch 1982: 459); neste apartado proporcidonase toda a informacion sobre a
unidade léxica ou gramatical de que se tratar e varia en funcion da finalidade ou
tipo de dicionario, do destinatario, da intencion do autor, da extension da obra etc.
Cada artigo lexicografico estd formado por unha unidade lingiiistica que constitie
o lema e por un conxunto de informaciéns ordenadas que o suceden (Martinez
de Sousa 2003: 10, 17; 2009: 101, 123). Estas dtas partes reciben os nomes de
macroestrutura ¢ microestrutura, respectivamente, termos propostos orixinalmente
pola lexicografa Rey-Debove (1971: 21). A investigadora francesa entende por
macroestrutura o conxunto de entradas ordenadas segundo a progresion vertical do
dicionario e que veifien representadas polo lema, entrada ou voz. Este lema acttia
tanto no nivel externo do corpo do dicionario, isto ¢, na ordenacion das voces,
canto no nivel interno, como cabeza de entrada ou palabra que abre e precede a
microestrutura. Porén, posteriormente o lexicografo aleman Haensch (1982: 452)
estendeu o significado de macroestrutura a estrutura global do dicionario, ou sexa,
4 parte introdutoria, ao corpo do dicionario en que se dispofien os artigos e aos
anexos.

No tocante & a microestrutura, tamén existen diias posturas encontradas. Asi,
para Rey-Debove (1971) tratase do conxunto de informaciéns ordenadas que
no artigo lexicografico seguen 4 entrada, de modo que afecta ao artigo como
unidade de estruturacion e descricion lingiiistica, e cuxa lectura € horizontal.
En troca, Haensch (1982: 461-479) argumenta que a microestrutura se refire
ao conxunto de artigos ou entradas, que se compofien dun lema e dunha parte
definitoria (etimoloxia, pronuncia, grafia, indicaciéons gramaticais, acepcions
mediante definicions etc.).

Por tanto, na literatura especializada actual non existe unanimidade sobre a
delimitacion ou normalizacion® do concepto de macroestrutura e de microestrutura
—ainda que a maior parte dos estudos debaten fundamentalmente sobre a nocion de
macroestrutura—, de xeito que uns optan pola hipdtese francesa (Martinez de Sousa
2003: 10 e 17, 2009: 101 e 123; Porto Dapena 2002: 135-136), en canto outros se
decantan pola alema (Barros 2004, Krieger / Finatto 2004)°.

8 Utilizamos “normalizacion” co sentido de “normalizacion terminoloxica” (Cabré 1992: 417), que
alude 4 actividade encargada de “fijar las denominaciones y sus correspondientes definiciones o
explicaciones con objeto de hacer posible una comunicaciéon que no dé lugar a confusiones como
consecuencia de la univocidad de sus términos, teniendo en cuenta el principio de economia
del lenguaje” (Irazazabal / Andrés / Ferrandiz 1997: 2). Este termo tamén se cofiece co nome de
estandarizacion (ing. standardization; cfr. neste sentido as normas ISO [International Organization
for Standardization]), ainda que para Cabré (1992: 409) son conceptos diferentes.

9 Para profundar mais na falta de consenso sobre o concepto de macroestrutura, véxase Buguefio
Miranda (2007). Por outra parte, non debe confundirse coa denominacion macroestrutura (textual),

Pola nosa parte, secundamos a teoria de Haensch cunha leve discrepancia.
Estimamos que macroestrutura debe reservarse unicamente para a maneira en
que se organizan os artigos lexicograficos, cuxa ordenacion ten como referente
principal o lema, e, por consecuencia, non temos en conta as introducioéns nin os
anexos. No entanto, con microestrutura designamos as partes en que se divide
o artigo lexicografico: lema, categoria gramatical, acepcions, contextos ou
abonacions etc.

2.1.1. Macroestrutura dos artigos lexicograficos

Canto a organizacion externa dos artigos lexicograficos do dicionario, isto &, canto
4 macroestrutura, adoptamos un criterio alfabético'® reitor tanto na ordenacion de
todos os afixos como na disposicion interna de cada un destes. No caso dos sufixos,
compre precisar que estes foron colocados conforme a determinacion morfica de
cada sufixo, ¢ dicir, desprovistos daqueles elementos —como, por exemplo, da vogal
tematica— que foren susceptibeis de alomorfia.

Noutra orde de cousas, do punto de vista tipografico, todos os artigos aparecen
distribuidos en duas columnas por paxina, como acostuma ser o mais habitual nos
dicionarios en papel (Martinez de Sousa 2003: 14, 2009: 275).

2.1.2. Microestrutura dos artigos lexicograficos

Na microestrutura especificamos toda a informacion que se inclie en cada artigo
lexicografico ou verbete e que xira en torno & unidade Iéxica inicial. En cada
artigo descritivo, a informacion incluida articulase consoante catro apartados:

1. Entrada.
2. Aparato de variantes.
3. Datacion cronoloxica.

4. Remisions.

creada polo lingiiista holandés Van Dijk (1977) (cft. tamén Lopez Viias / Lourengo Modia / Moreda
Leirado 2011: 542-543), que se refire 4 estrutura semantica do conxunto do texto.

10 Este ¢ o criterio basico e comun de ordenacion dos artigos na maior parte dos dicionarios, mais existen
outros criterios como o ideografico, o etimoloxico, o estatistico etc. (cfr. Haensch 1982: 452-457; Porto
Dapena 2002: 178-181).

E e filoloxia
LeEma NUMERO TOTAL DE OCORRENCIAS
Orixe ETIMOLOXICA CATEGORIA GRAMATICAL
grandeza [8] (< grande + -eza) subst. fem. ‘calidade de—l A )
CEPCION(S
ENTRADA grande’ (s)
V1 — graadez [2]: LP[1]. U foi mesur’ou graadez? U jaz / verdad’, u é o
L BRA +

quen d amigo leal? (LP 94,18). || CSM [1]. Se fillou, e despois esto (coprencias
| ar direi-vo-lo que fez: / foi-ss” aa rua chorando | e loand” a do POR OBRA
bon prez, / a Madre de Jhesus-Christo, | por aquesta graadez / tan

grande que feit’ avia , e fez a todos chorar (CSM 258.45-48).

T NUMERO DE
V2 — graadece [2]: CSM [2]. Aos soberviosos / d'alto vas decendo, / e (OCORRENCIAS
os omildosos / en onrra crecendo, / e enadendo / e provezendo / POR VARIANTE
tan santas graadeces (CSM 20.41-47). | E el de noite jazendo, | )
i . - - ABONACION E
chegaron y muitos santos / cona Virgen groriosa, | cantando mui LOCALIZACION
dulces cantos; / e tantos santos cantavan | que vos non sei dizer NA OBRA

cantos, / loand” a Santa Maria, | seu ben e ssa griaadece (CSM

APARATO
DE 288.21-24).
'VARIANTES
V3 — gradeza [3]: CSM [1]. E de tal razon com’ esta | vos direi com’
hila vez / a Virgen Santa Maria | un mui gran miragre fez / polo
bon Rei Don Fernando, | que foi comprido de prez, /d esfor¢’ e SEPARADOR
de gradeza | e de todo ben, sen mal (CSM 292.6-9). || CT [2]. que DE OBRAS
erd anbos de hila grideza et de hii grosso(CT 56.3). | Sefior, porla
a 0 og - - . , > SEPARADOR
gradeza sen mesura moytos son desgastados do que an et pobres oF EXeMEcos
et mjgados (CT 216.6).
V4 — grandeza [1]: CT [1]. et niica achamos caualeyro que tanto
ualuese en armas et en grandeza et en todaslas outras franquezas
(CT 246.84).
DATACION
CR()N(JLOXICA{ @z xm
O: grandura, grandor
REmisioNs
G grandeza
2.1.2.1. Entrada

A entrada'!, disposta tipograficamente en cor negra grosa para destacar o lemario,
esta orientada a fornecer de forma resumida as informacions lingiiisticas mais

11 Os manuais de Lexicografia consideran que “entrada” pode facer referencia quer ao lema quer ao artigo
lexicografico en si, polo que existe certa confusion & volta desta palabra. A este respecto, véxase Martinez
de Sousa (1995: 180-181, s.v. entrada; 2003: 101-104 e 123-124) ¢ Porto Dapena (2002: 136 ¢ 182-185) que
reflexionan acerca da polisemia e controversia da denominacion “entrada” (calco do inglés entry). Neste
sentido, compre advertirmos que, como non ¢ un dicionario xeral, facemos un uso semantico ampliado do
vocabulo “entrada”, pois utilizamolo para nos referirmos ao enunciado da informacion lingiiistica principal
de cada artigo e non s6 ao lema (cft. Varela Barreiro (2010), que propon a denominacion “cabezallo”).

importantes. Na sia version mais extensa, a entrada componse dos seguintes
elementos:

a) lema principal,

b) ntimero total de ocorrencias,
¢) orixe etimoldxica,

d) categoria gramatical,

e) informacion semantica.

a) O lema, cabeza de verbete ou entrada, ¢ a unidade (neste caso, palabra derivada

por afixacion) sobre a que versa todo o artigo lexicografico e vén resaltado
tipograficamente en letra minuscula negra grosa de tipo redondo. Para o
estabelecemento do lema optamos por utilizar os criterios morfoloxicos mais
habituais nos dicionarios e tamén o criterio estatistico para a determinacién
grafica con base no corpus medieval.

Asi, os nomes substantivos sen oposicién de xénero lematizanse'? no masculino
singular ouno feminino singular coa grafiamais frecuente. Este mesmo lematizado
¢ 0 que seguen os nomes adxectivos de unha terminacion, ao presentaren unha
unica forma sincrética para masculino e feminino. Canto aos substantivos
con oposicién xenérica baseada en diferenzas de sexo e aos adxectivos de
duaas terminacions, indicase a forma masculina singular seguida da feminina,
representada neste caso mediante a terminacion final da palabra precedida de
trazo curto (-a). Polo que se refire aos verbos, estes incorpdoranse segundo o
infinitivo do verbo correspondente, acompaiiado do pronome persoal atono se
cando constituir un verbo pronominal. Finalmente, no tocante aos adverbios,
por seren invariabeis, transcribense tal e como aparecen, a contemplarmos a
frecuencia grafica.

12 A lematizacion consiste en representar todas as posibilidades flexivas dunha palabra mediante unha

mesma “forma de citacion” (Lyons 1980: 20) ou lema. Unha definicién mais desenvolvida achamola no
Diciondrio de Termos Linguisticos (Xavier / Mateus 1990/1992, s.v. lematizag¢ao) en que se contempla
a lematizacion como o “reagrupamento sob uma forma grafica representativa de todas as formas que
pode apresentar uma mesma unidade de significaco lexicografica (tradicionalmente, palavra simples
ou complexa)”. Porén, alguns autores alargan o sentido deste termo; asi, Iriarte Sanroman (2001: 20-
21) entende por lematizacion “o acto de registrar (no sentido de consignar, catalogar ou inventariar),
sob a entrada, lema ou vedeta que encabega o artigo do dicionario (ou sob uma sub-entrada ou sub-
lema), diferentes tipos de unidades lexicograficas de uma lingua, de preferéncia extraidas de um
corpus”.

gornimento [15] (< gornir + -mento) subst. masc. ‘adorno, vestido’; ‘socorro,
axuda’

mandado [144] (< mandar + -ado) subst. masc. ‘orde, mandato, recado’, ‘aquilo
que se lle manda facer a alguén’

honra [53] (< honrar) subst. fem. ‘sentimento do deber, distincion, graza, virtude,
dignidade’

maravilhoso -a [14] (< maravilha + -oso/a) adx. ‘extraordinario, sobrenatural,
admirabel, que provoca grande admiracion’

apoderar [8] (< a- + poder + -ar) vbo. ‘tomar pose ou dominio, conquistar’

regeamente [4] (< régea + -mente) adv. ‘fortemente’

b) A seguir, cuantificamos o nimero total de ocorrencias graficas (tokens) dunha

©)

mesma palabra do noso corpus textual. Este nimero confrontarase, no estudo
relativo a cada un dos prefixos e dos sufixos, coa cifra de palabras lingliistica ou
gramaticalmente diferentes (fypes)™.

En cuarto lugar, especificamos a orixe etimoldoxica da palabra derivada. Neste
ultimo aspecto cinximonos a indicar o étimo mais comtn a nos basearmos nos
dicionarios etimoloxicos consultados que xa especificamos no apartado anterior;
naqueles casos en que existiren diversas propostas de orixe, seleccionamos
a opcion maioritaria ou a que consideramos mais acertada, xa que existen
diverxencias varias.

d) No apartado dedicado & categoria gramatical, sinalamos en letra itdlica mediante

o0 uso das abreviaturas habituais a categoria gramatical (substantivo, adxectivo,
verbo ou adverbio)' e deseguido o xénero no substantivo e a caracterizacion
sintactica no verbo (transitivo, pronominal...). Neste item debemos salientar o
feito de incluirmos no glosario os adverbios acabados en -mente, circunstancia
que non se produce nos dicionarios xerais e raramente se especifica noutros
repertorios 1éxicos, como no DDGM (2006) ou no glosario mariano de Mettmann
(1972).

13
14

A diferenciacion entre fokens e types procede de Peirce (1931-1958).

A terminoloxia para clasificarmos as diferentes categorias de palabras ¢ a empregada en Lopez Vifas /
Lourengo Modia / Moreda Leirado (2011), que esta baseada, con certas mudanzas, en Freixeiro Mato
(2000) e Costa Casas / Gonzalez Refoxo / Moran Fraga / Rabade Castifieira (1988).

Revista Galega de Filoloxia, ISSN 1576-2661, 2012, 13: 63-83
Data de recepcion: 7 de novembro de 2011 | Data de aceptacion: 5 de decembro de 2011



Xoén Lopez Vidas [Revista )¢

e) Finalmente, na acepcions retinense os diferentes significados que se encontran
no corpus. A acepcion ¢ o significado en que se toma unha unidade léxica
(Martinez de Sousa 2009: 184). Este significado exprésase mediante unha
definicioén (lexicogréfica), que na maioria dos casos optamos ora por unha
definicion sinonimica, en que se remite a outra unidade ou a outras da mesma
categoria gramatical e de igual significado (Martinez de Sousa 2009: 159), ora
por unha definicion intensional. Para a enunciacion destas definicions imos ter
en conta as elaboradas, con leves modificacions puntuais, nos diversos glosarios
existentes, como o de Mettmann (1972) ou de Michaélis de Vasconcelos (1920),
entre outros.

Por outra parte, ¢ como xa argiiimos no inicio deste artigo, no estado actual do
DAGM non discriminamos as acepcions que as diferentes palabras afixadas
presentaren, porque isto implicaria un maior esforzo —que retrasaria a nosa tese
de doutoramento—, que esperamos levar a cabo en proximas fases. Asi mesmo, é
necesario sublifiar que tampouco realizamos un labor tan minucioso e profundo
como, por exemplo, o que describe Varela Barreiro (2010) para a construcion
dun novo glosario do Cancioneiro da Ajuda, a partir da lectura critica (e inédita)
estabelecida por Marifia Arbor Aldea.

verbete (principal) [X = numero total de ocorrencias] (< orixe etimolo6xica) catego-
ria gramatical ‘informacion semantica’

gornimento [15] (< gornir + -mento) subst. masc. ‘adorno, vestido’; ‘socorro,
axuda’

2.1.2.2. Aparato de variantes

No paragrafo seguinte colocamos o aparato de variantes graficas do lema
contextualizadas nos diferentes textos do noso corpus. Esta seccion artictlase
conforme os seguintes parametros secuenciais:

a) variante grafica >3,

b) numero total de ocorrencias (por variante), conforme as obras en que
se documenta,

c) sigla da(s) obra(s) en que se rexistra,

d) numero parcial de ocorrencias (por obra),
¢) abonacion(s) e localizacion na obra.

a) Canto as diferentes variantes graficas, estas aparecen separadas en alineas
diferentes e ordenadas alfabeticamente. A decision de manter esta diverxencia
grafica sen distribucion grafematica para un mesmo fonema radica no feito de
estas poderen ter unha utilidade para outros estudos tanxenciais e por preferirmos
conservar os datos tal e como aparecen reflectidos nas edicions, xa que en
moitos casos ¢ posibel estarmos perante abreviacions mal desenvoltas, palabras
mal segmentadas —sobre todo no caso da lirica— etc. que poderian alterar o
significado e/ou a veracidade dos datos lingiiisticos.

Por outro lado, ¢ preciso lembrar que as palabras rexistradas cos dous xéneros
e/ou cos dous numeros non son susceptibeis de conformaren duas variantes
morfoloxicas, ou lemas secundarios, senon que se engloban nunha tinica que se
corresponde co lema designado.

b) Os seguintes elementos que se citan son o numero total de ocorrencias por
variante, a sigla da obra, as ocorrencias por obra e, finalmente, a abonacion,
isto é, a contextualizacion da voz sufixada nun fragmento de texto ¢ a sta
localizacion (sigla, numero do capitulo e lifia) na obra. Este excerto normalmente
ten como unidade de medida o enunciado que vai desde o punto anterior até o
seguinte. Nesta version estamos a incorporar exhaustivamente todas as veces en
que aparece cada termo sufixado, mais é probabel que posteriormente fagamos
unha seleccion das citas textuais mais interesantes debido 4 vasta extension do
Dicionario.

variante'? [X] (= total de ocorrencias por variante). SIGLA [X] (= ocorrencias
por obra): contexto (localizacion da obra).

atreuemento [1]. CT [1]. ;Et como fuste ousado ou per cujo cdssello ou quen te
mddou que ta grande atreuemento fezesses et ta gra sandige? (CT 23.15-16).
atrevemento [1]: CSM [1]. Gran dereit’ é que fill" o demo por escarmento / quen
contra Santa Maria filla atrevemento (CSM 34.3-4).

atreviment’ [2]. LP [2]. Eu que a amo mais ca min, / fig’ est’ atreviment’ al /
u lhi dixe este meu mal; / mais pero, pois me d’ela vin, / nulh’omen non [h’ar
disse ren / senon con que lhi fosse ben (LP 47,14). | Eu que a amo mais ca min, /
fig'est atreviment’al / u lhi dixe este meu mal (LP 47,14).

2.1.2.3. Datacion cronoldxica

Nun terceiro caso, indicamos a data da primeira aparicion nos textos existentes, que
se corrobora coa que indican os dicionarios etimoloxicos portugueses, aos cales
en certas ocasions puidemos adiantar a data, e tamén os glosarios galegos. Neste
sentido, 0 DAGM tamén constitiie unha fonte de retroalimentacion na atestacion do
Iéxico galego-portugués.

@ (= data da primeira aparicion testemufial en corpus textual)

@: s. xu1 (entendimento).

2.1.2.4. Remisions

No cuarto e ultimo bloque indicase, por un lado, a relacion con outros termos afixais
que se rexistran no texto, mediante o simbolo <U>, ¢ cos que probabelmente estean
en rivalidade ou alternancia; por exemplo: abastamento debe relacionarse con
bastecemento ¢ bastimento.

Por outro lado, e noutra alinea introducida polo simbolo <G>, remitese para o
“resultado actual” ou verbete moderno estandar, en canto outras veces fai referencia
ao vocabulo por que foi substituido, neste caso indicado entre corchetes e cunha
frecha [—].

: ‘relacionese con’.
: ‘resultado actual’.

: traslado
: [— translacion (+lat.)]

NG N G

3. A modo de exemplo: o sufixo -¢con

Un dos sufixos mais caracteristicos do galego-portugués é <-con>, solucion derivada
da forma latina -TiONE, a cal era froito da amalgama da desinencia de participio de
pretérito -Tu e mais o sufixo -IONE (Ferreiro 1997: 140). Asi pois, a seguir expomos
un extracto do DAGM en que se relacionan as palabras colectadas que presentan
formacions sufixadas en galego-portugués co sufixo -¢on, tal e como propofien
os dicionarios etimoloxicos referidos, con base no noso corpus de galego literario
medieval.

escantacon [1] (< escantar + -¢on) subst. fem.
‘arte de bruxaria’

escantacon [1]: LP [1]. e escanta ben per olh’e
per calheiro / e ssabe muito boa escantagon (LP
43,4).

@: xim

O: encantagon, encantamento, encanto

G: [— encantamento (+lat.)]

estremacon [1] (< estremer + -¢on) subst. fem.
‘distinciéon’

estremacon [1]: CSM [1]. En ssa casa e amostrar
a leer / a seu fill'e outrossi a escrever / com” el
escrevia, que sol connocer / non podian nen fazer
estremagon (CSM 265.40-43).

@1 xm

G estremazon

perdoacd [1] (< perdoar + -con) subst. fem.
‘condicion ou calidade do que é perdoabel’
perdoacd [1]: MS [1]. et lle de soude do corpo et
vida perdurauell da alma en Parayso et perdoa¢o
dos seus pecados quando d’este miido seyr (MS
17).

@ xm

O: perdon, perdoanga, perdoamento

G: perdon

perseguicon [2] (< perseguir + -¢on) subst. fem.
‘persecuciéon’

persegucon [1]: CSM [1]: E el aquesto dizendo,
| pareceu-1l" a Groriosa / que aluméou a carcer, |
tan muito véo fremosa, / e disse-1l": “Oy ta coita
| e non fui mui vagarosa / en viir pera livrar-te |
daquesta persegugon” (CSM 227.40-43).
perseguicon [1]: CSMI [1]. Et tanto foi a
perseguicon et coita de fame que as madres
matavan seus fillos et os comian con fame (CSMI
11.2.2.11-12).

@ xm

O: perseguigdo, perseguimento

G: [— persecucion (+lat.)]

pregacon [1] (< pregar + -¢on) subst. fem.
‘discurso relixioso’

preegacd [1]: MS [1]. et el fezoo pescador dos
homes porque por la sua preega¢é gaanou moytas
almas para el (MS 209).

4. Cabo

[Revista e

@: X
O: prega
G predicacion, prédica

quitacon [4] (< quitar + -¢on) subst. fem. ‘acto e/
ou efecto de quitar’

quitacon [4]: LP [4]. [A] Citola vi andar-se
queixando / de que lhi non davan sas quitagées
(LP 18.,6). | E por leva-la quitacon dobrada / se
[me] queixou, e catei u jazia / éno padron, e achei
que avia / de todo ben sa quitagon levada, / poren

faz mal, que non pode peor; / mais tant’da el de

quitagon sabor (LP 18,6).
@: xu

J: quita, quitamento

G: quitacion

trasladacd [5] (< trasladar + -con) subst. fem.
‘acto de trasladar’

trasladacd [3]: MS [3]. Ata aqui vos cotamos da
paixé et trasladacé de Santiago Zebedeu et das
batallas que fezo Calrros em Espaiia, et ora vos
cotaremos de Santiago Alffeu (MS 19). | Ata aqui
vos cotamos da trasladacé et miragres de Santiago
et des aqui endeante vos cotaremos conio Calrros
librou Esparia do poderio dos mouros, segundo
conta Dom Turpim, ar¢ibispo de Reens (MS
69). | et chegou y éno dia que lle fazé a festa da
trasladagé (MS 212).

trelladacon [2]: CSMI |2]. et desla passion de
Jhesu Christo fasta a trelladagon do corpo de
Santiago foron onze anos, que foi tragido porlo
mar en sete dias ao porto de Iria et sepultado en
Conpostella en tenpo de Luparia, segundo se léé
por sua leitura et porlo libro a que dizen «Calixto»
(CSMI 1.1.3.11-14). | Pero finalmente tanta foi
a omilldade et santidade do obispo Dalmacio
que o papa, et cardeaes et todo o concilio con
grandes preces inpretrou o seguint privilegio da
trasladagon do obispado de Iria en Conpostella
et de seeren exenptos os bispados dos bispos de
Santiago; et esto con consello dos cardeaes et de
trezentos et cinquoenta obispos que estaban enno
concilio, o qual nunca seus predecessores poderan
alcangar (CSMI'V.5.4.22-27).

@ xu

O: traslado

G [ translacion (+lat.)]

En sintese, foi a nosa intencion nestas paxinas presentarmos brevemente o Dicionario
de afixos do galego medieval, que conforma a primeira obra lexicografica de afixos

e voces afixadas da lingua galega, tanto a nivel actual como medieval, ainda que
de momento s6 nos centramos nun corpus textual que engloba a producion literaria
galega medieval.

Non obstante, como xa indicamos tratase dunha version inacabada e, nalgins
aspectos, provisoria, pois adoptamos algunhas decisions mais ou menos definitivas,
en canto outras estan pendentes até concluir a nosa tese de doutoramento, como
por exemplo a ampliacion do corpus ou a pormenorizacion efectiva das acepcions
semanticas. Asi pois, esperamos poder ofrecer nun futuro préximo a version final e
mais completa posibel deste Dicionario.

Por outra parte, e xa para concluir, alén de editarmos o DAGM en soporte papel,
tamén esperamos poder ofrecer unha version en sorporte dixital, tanto estatica (en
“pdf’) como dinamica, en forma de aplicacion informatica en CD e, se callar,
aloxada na paxina web do Grupo de Investigacion Lingiiistica e Literaria Galega
(ILLA) da UDC (www.illa.udc.es).

